
GOUVÈNÈ HOCHUL ANONSE KÒMANSMAN PWOJÈ RANPLASMAN PON 7.5 
MILYON DOLA SOU THRUWAY LA NAN KONTE ONONDAGA  

  
Y ap ranplase pon Townline Road la avèk yon nouvo estrikti  

  
Nouvo pon an pral gen ladan opsyon sekirite ak plis degajman vètikal  

  
Yo prevwa pwojè a ap fini nan otòn 2025  

  
Ou ka wè kat jeyografik deviyasyon pon Townline Road la isit la  

  
  

Gouvènè Kathy Hochul te anonse jodi a kòmansman yon pwojè ranplasman pon ki 
koute 7.5 milyon dola sou I-90 nan Konte Onondaga. Pon Townline Road (poto 
kilometrik 280.31) nan Vil DeWitt ak Salina pral ranplase ak yon estrikti modèn. Pon 
aktyèl la te bati an 1953 epi li pote Townline Road sou Thruway (I-90) la. Apeprè 12,400 
machin chak jou vwayaje sou pon an.  
  
"Pandan sezon konstriksyon an kòmanse, Nouyòk ap envesti nan pwojè enfrastrikti pou 
ranplase ak reyabilite pon sou wout nou yo ki pral amelyore sekirite otomobilis yo pou 
plizyè deseni k ap vini yo", Gouvènè Hochul te deklare. "Pwojè ranplasman pon sa a 
nan Nouyòk Santral pral amelyore vwayaj ak koneksyon nan kominote a epi ranfòse 
rezo transpò nou an."  
  
Direktè Egzekitif Otorite Thruway Eta Nouyòk la, Frank G. Hoare, te deklare, 
"Otorite Thruway la pran angajman pou li envesti nan enfrastrikti ki aje li yo ak amelyore 
sekirite ak fyabilite sistèm Thruway la. Pwogram Kapital nou an konsantre sou 
modènize sistèm transpò nou an epi kenbe kèk nan to peyaj ki pi ba ak pi abòdab nan 
nasyon an."  
  
Senatè Eta a, Christopher J. Ryan, te deklare, "Ranplasman pon Townline Road la 
se yon envestisman enpòtan nan enfrastrikti DeWitt ak Salina. Ranplasman pon sa a 
pral amelyore sekirite, diminye kolizyon pon yo, epi amelyore sikilasyon an. Pwojè sa a 
pral kreye travay, ranfòse ekonomi lokal nou an, epi asire yon rezo transpò ki pi fyab 
pou ane k ap vini yo. Mwen apresye angajman Gouvènè Hochul pran nan 
amelyorasyon enpòtan sa yo epi mwen pa ka tann pou l fini."  

Manm Asanble Pam Hunter te deklare, "Ranplasman pon Townline Road la se yon 
envestisman enpòtan nan sekirite ak enfrastrikti kominote nou an. Pwojè sa a pral asire 
vwayaj ki pi an sekirite pou plizyè milye rezidan ak biznis ki konte sou wout sa a chak 
jou, pandan y ap amelyore kondisyon wout yo epi anpeche dezòd alavni. Mwen felisite 
Gouvènè Hochul ak Otorite Thruway la paske yo priyorize amelyorasyon sa yo ki 
nesesè anpil, ki pral amelyore koneksyon epi ki pral benefisye moun nan 128èm Distri 
Asanble a pou ane k ap vini yo."  
  
Estrikti ki egziste deja a pral ranplase avèk yon nouvo pon ki gen plis degajman vètikal. 
Degajman sou liy ki bay nan direksyon lès yo pral ogmante nan 4.34 mèt (14 pye 3 
pous) rive 5 mèt (16 pye ak 7 pous) epi degajman sou liy ki bay nan direksyon lwès yo 
pral ogmante nan 4.50 mèt (14 pye 9 pous) pou rive 5.25 mèt (17 pye ak 3 pous) pou 
diminye kolizyon pon yo ki te koze pa machin ki twò wo yo epi amelyore sekirite pou 
anplwaye Otorite Thruway yo ak otomobilis yo.  
  
Mizajou sekirite adisyonèl yo enkli rekonstriksyon konplè pave apwòch sou Townline 
Road sou I-90 la, rekonstriksyon akòltman I-90 anba pon an, nouvo ray sekirite, 
ansanm ak enstalasyon yon kloti kont nèj pou anpeche nèj k ap soufle, twotwa pyeton 
ak plizyè estrikti drenaj sou Townline Road.  
  
Apati 31 mas, pon Townline Road la pral fèmen pou sikilasyon pandan dire pwojè a. 
Yon deviyasyon apeprè 6 km (3.8 mil) pral an plas.  
  
Bò sid Townline Road pral fèmen nan Factory Avenue. Sikilasyon nan direksyon lès sou 
Factory Avenue pral devye nan sid Military Circle. Sikilasyon nan direksyon nò sou 
Townline Road pral devye nan lwès nan Factory Avenue.  
  
Bt nò Townline Road pral fèmen nan Vincent Drive ak sikilasyon nan direksyon nò ak 
direksyon sid k ap devye nan lès sou East Molloy Road. Sikilasyon an direksyon lès ak 
direksyon lwès sou East Molloy Road pa pral afekte pa deviyasyon an.  
  
Chofè yo ka rankontre ralantisman oswa arè nan sikilasyon sou Thruway la pandan 
konstriksyon an. Pano Mesaj Varyab yo pral avize otomobilis yo sou travay konstriksyon 
an ak enfòmasyon sou detou yo.  
  
Tioga Construction Company, Inc., nan Herkimer, Nouyòk, se kontraktè pwojè a apre 
yon pwosesis apèl dòf konpetitif. Yo prevwa konstriksyon an ap fini nan otòn 2025. 
Travay la depann de si l ap fè bontan epi kapab gen chanjman. Chofè veyikil amotè yo 
ta dwe rete veyatif epi respekte limit vitès ki afiche nan zòn travo yo. Kontravansyon yo 
double lè gen eksè vitès nan yon zòn travay.  
  
Pou plis amelyore sekirite travayè yo nan yon zòn travay, Gouvènè Hochul te siyen 
lejislasyon ki etabli pwogram pilòt Siveyans Otomatik Vitès nan Zòn Travay (Automated 
Work Zone Speed Enforcement, AWZSE) la . Pwogram ranfòsman sekirite a te 
kòmanse an avril 2023 epi li ap an vigè nan plizyè zòn konstriksyon aktif sou Thruway 

la. Zòn travay ki gen aplikasyon kamera vitès ap genyen siyalizasyon klè k ap abouti 
sou sa epi chofè ki vyolè limit vitès ki afiche nan zòn travay la ap lakoz yon amann.  
  
Pou enfòmasyon ki ajou sou sikilasyon yo, nou ankouraje otomobilis yo telechaje 
aplikasyon mobil Otorite Thruway la ki disponib pou telechaje gratis sou aparèy iPhone 
ak Android yo. Aplikasyon an bay otomobilis yo aksè dirèk nan tan reyèl ak asistans 
pou navigasyon pandan yo sou wout. Epitou, vwayajè yo ka vizite Kat Vwayaj Otorite 
Thruway a ki anime e ki ofri aksè pou wè kamera sikilasyon yo nan tan reyèl. Otomobilis 
yo ka enskri pou yo resevwa imèl TRANSalert tou k ap bay dènye enfòmasyon sou 
kondisyon sikilasyon sou Thruway la.  
  
Enfòmasyon sou Otorite Thruway  
Thruway Gouvènè Thomas E. Dewey la ki te konstwi nan kòmansman ane 1950 yo, se 
youn nan pi ansyen Sistèm Otowout Nasyonal Ant Eta yo epi youn nan wout peyaj ki pi 
long nan peyi a. Antretyen ak operasyon sistèm Thruway la finanse prensipalman pa 
mwayen peyaj. Otorite Thruway pa resevwa okenn lajan taks federal, eta oswa lokal epi 
jwenn peman nan men moun k ap kondui sou otowout la, tankou yon tyè nan chofè ki 
soti andeyò eta a.  
  
An 2024, Otorite Thruway la te trete plis pase 400 milyon tranzaksyon epi otomobilis yo 
te kondwi 13 milya kilomèt (8.2 milya mil) sou Thruway la. Bidjè 2025 Otorite a ki 
apwouve a envesti yon total 477.3 milyon dola nan finansman devwe pou pwojè kapital 
atravè sistèm Thruway la k ap kòmanse an 2025, yon ogmantasyon ki plis pase 33 
milyon dola konpare ak bidjè 2024 yo te apwouve a. Ogmantasyon envestisman an pral 
mennen nan travay sou apeprè 61 pousan nan plis pase 5,506 km (2,800 mil) vwa 
pavaj Thruway yo ansanm ak ranplasman oswa reyabilitasyon 20 pousan nan 817 pon 
Thruway yo.  
  
Thruway la konsidere kòm youn nan wout ki pi an sekirite nan peyi a ak yon to fatalite ki 
lajman anba endis nan tout peyi a, epi to peyaj yo pami to ki pi ba nan peyi a konpare 
ak wout peyaj ki menm jan. Tarif peyaj debaz machin pasaje Thruway la pi piti pase 5 
santim pou chak 1.60 km (1 mil), konpare ak Ohio Turnpike (6 santim pou chak 1.60 
km), New Jersey Turnpike (jiska 39 santim pou chak 1.60 km) ak Pennsylvania 
Turnpike (16 santim pou chak 1.60 km).  
  
Pi gwo priyorite Otorite Thruway se sekirite anplwaye ak kliyan nou yo. An 2024, de 
anplwaye Otorite Thruway te mouri e yon lòt te blese gravman nan ensidan separe 
pandan yo t ap travay sou otowout la. Lavi anplwaye Otorite Thruway, travayè wout ak 
pèsonèl ijans depann de tout moun k ap vwayaje sou otowout la. Otomobilis yo ta dwe 
rete vijilan epi atantif pandan y ap kondwi, ralanti nan zòn travay yo epi pase akote lè yo 
wè yon veyikil sou bò wout la. Lwa Mete yo Sou Kote Eta a, ki te elaji an mas 2024, 
egzije chofè yo ralanti epi deplase pou bay pase tout veyikil ki kanpe sou wout la. 
Sekirite se yon responsablite pataje.  
  
Pou plis enfòmasyon, swiv Thruway la sou Facebook, X ak Instagram, oswa vizite 
sitwèb Thruway la.  

